
Obama e Palestina

Description

Compre observar ata qué punto o pretendido xiro “multilateral” e aperturista da politica exterior estadounidense baixo a
presidencia de Barack Obama, pode definitivamente sepultarse ante o anunciado veto de Washington ao recofiecemento
do Estado palestino na votacion que se levara a cabo o proximo 23 de setembro no Consello de Seguridade da ONU.

Cun Oriente Proximo “inflamado” polas tensiéns e os conflitos e ante a riada de cambios politicos na rexion, a decision de
Obama complicara seriamente a pretension de Washington por ofrecer unha imaxe mais crible cara o mundo arabe. Asi
mesmo, e a pesar de manter un cauto e inédito distanciamento cara Israel dende a stla chegada a presidencia en 2009,
Obama finalmente decidiu salvagardar a estratéxica relacion de Washington con Tel Aviv, outorgandolle ao seu primeiro
ministro, o dereitista Benjamin Netanyahu, un tactico “balon de osixeno” que lle permita amortecer o inédito illamento
rexional que esta experimentando Israel nos Ultimos tempos, especialmente ante achegamento entre actores decisivos na
rexion como Turquia e Exipto.

A falta de verificar ata qué punto o contexto rexional esta mudando contra os intereses israelis e, en especial, ante as
incertezas demarcadas polo audaz xiro da politica exterior turca cara o0 mundo arabe, o veto estadounidense na ONU ao
Estado palestino desequilibrara unha balanza seriamente polarizada, evidenciando as presiéns e manipulaciéns que
Washington ven realizando nos ultimos dias cara paises membros non permanentes do Consello de Seguridade, como
Colombia e Alemafia, que igualmente votaran en contra do estatuto palestino.

Con todo, e se ben membros permanentes do Consello de Seguridade como China e Rusia e outros non permanentes
como Brasil e Libano si votaran a favor, Obama encargouse de boicotear a peticion do presidente palestino Mahmud
Abbas de recofiecer a un Estado baixo as fronteiras anteriores & guerra de 1967, é dicir con Gaza, Cisxordania e
Xerusalén Leste baixo soberania dun hipotético Estado palestino. Unha movida que pasa por alto o feito de que
actualmente un total de 122 dos 193 paises membros da ONU recofiecen a legalidade e lexitimidade do Estado palestino,
un factor que explicaria porqué Palestina teria asegurado o seu asento na ONU no caso de que a votacion se realizara na
Asemblea Xeral e non no Consello de Seguridade.

Pero non s6 € Washington o que move fichas no taboleiro. O presidente francés Nicolas Sarkozy tamén exerce unha sutil
diplomacia, moito méis enfocada en gafiar peso dentro do novo contexto que se abre no mundo arabe, especialmente de
cara a posguerra libia e no Magreb. Dias antes da votacion na ONU, Sarkozy erixiuse como o defensor dun
recofiecemento “light” para Palestina, como “Estado observador” dentro da ONU. Asi, Sarkozy tenta gafiar os puntos que
Obama practicamente xa perdeu dentro do mundo arabe.

Coas negociacions de paz paralizadas e o avance do plan de asentamentos xudeus en Cisxordania e Xerusalén Leste
levado a cabo por Netanyahu (falanse xa de 500.000 colonos xudeus asentados nos territorios palestinos, alterando
substancialmente o mapa xeografico e demografico palestino), poucas expectativas de solucion se ofrecen a mediano
prazo, independentemente de cal sexa o futuro da votacion na ONU sobre o estatuto palestino. A frustracion pode medrar
nunha nova “Intifada” aderezada polos indices de pobreza e desencanto na poboacién palestina, toda vez Tel Aviv tentara
reforzar o poder politico e ata militar dos colonos xudeus, armandoos ante calquera renovacion da violencia.

Un nefasto panorama, igualmente traducido pola falta de vision estratéxica de Obama e a certificacion do incumprimento
das suas promesas politicas cara o0 mundo arabe. E un reto ineludible para a ONU, que se xoga na decision sobre
Palestina tanto o seu prestixio como organismo de resolucién de conflitos como a necesidade de impulsar un paralizado
proceso de reformas internas, moito mais condescendente cos cambios no mapa xeopolitico global.

